
Haldið í Síðumúla 37, 3. hæð,

sunnudaginn 22. október klukkan 10:00

Dagskrá

1. Þingsetning

2. Kosning fundarstjóra, fundarritara svo og þriggja manna kjörbréfanefndar.

3. Kjörbréf þingfulltrúa athuguð og úrskurðuð. 
4. Kosning 3ja manna uppstillinganefndar og annarra nefnda ef þurfa þykir. 
5. Stjórn gefur skýrslu um starfsemi sambandsins frá síðasta þingi. 
6. Formenn fastanefnda gefa skýrslu um starfsemi nefndanna. 
7. Reikningar sambandsins lagðir fram með athugasemdum endurskoðenda til úrskurðar. 
8. Lagabreytingar. 
9. Kosning aðalstjórnar og varastjórnar samkvæmt 5. grein. 
10. Kosning áfrýjunarnefndar skv. 15. grein.
11. Kosning löggilts endurskoðanda. 
12. Kosning tveggja skoðunarmanna reikninga     sambandsins og tveggja til vara, sbr. 9. grein.
13. Ákvörðun árgjalds. 
14. Önnur mál, sem löglega eru fram borin.

ÚRSLIT HELSTU MÓTA

INNLEND MÓT
ÍSLANDSMÓTIÐ Í SVEITAKEPPNI, 
Opinn flokkur 2006

Undankeppnin var haldin 24.-26. mars en hún var haldin á Hótel Loftleiðum. Þar spiluðu 40 sveitir í fjórum 10 sveita riðlum og raðað í þá eftir styrkleika sveitanna. Þrjár efstu sveitanna unnu sér rétt til spilamennsku í úrslitum sem voru að venju spiluð dagana fyrir páskana, 12-15. apríl. Leikir í úrslitunum voru að venju sýndir á sýningartöflu og gefið var út mótsblað og mæltist það vel fyrir. Eftir riðlakeppni í úrslitum spiluðu fjórar efstu sveitirnar til úrslita um Íslandsmeistaratitilinn. Sveitirnar fjórar voru Eykt, Ferðaskrifstofa Vesturlands, Skeljungssveitin og Grant Thornton. Skeljungssveitin var efst að lokinni undankeppninni en í úrslitakeppni fjögurra efstu sveitanna hafði sveit Eyktar fádæma yfirburði og náði að vinna sannfærandi sigur með 35 stiga forystu á næstu sveit. Sveit Eyktar endaði með 276 stig, en sveit Ferðaskrifstofu Vesturlands, sem hafnaði í öðru sæti, endaði með 241 stig, Skeljungssveitin var með 228 og Grant Thornton með 225 stig. Spilarar í sveit Eyktar voru Aðalsteinn Jörgensen, Bjarni H. Einarsson, Jón Baldursson, Sigurbjörn Haraldsson, Sverrir Ármannsson og Þorlákur Jónsson. Spilarar í sveit Ferðaskrifstofunnar voru Ljósbrá Baldursdóttir, Karl Sigurhjartarson, Magnús Eiður Magnússon, Matthías Gísli Þorvaldsson, Anton Haraldsson og Sævar Þorbjörnsson. Magnús Magnússon náði efsta sætinu í butler-útreikningi úrslitanna, með 1,15 impa að meðaltali í plús í 108 spilum en Helgi Jóhannsson í Skeljungssveitinni varð í öðru sæti með 1,02 impa í plús í 108 spilum. 

Íslandsmótið í tvímenningi 2006

Að venju var spiluð undankeppni og var þátttakan í daprara lagi eins og á síðasta ári. Aðeins 48 pör áttust við í undankeppninni og kepptu um að komast í 24 para úrslitakeppni. Hermann Lárusson og Þröstur Ingimarsson náðu hæsta skorinu í undanúrslitum, en Ásmundur Pálsson og Guðmundur Páll Arnarson náðu þar öðru sætinu. Hermann Lárusson og Þröstur Ingimarsson sýndu fram á að fyrsta sætið í undankeppninni var engin tilviljun og náðu einnig næsta örugglega efsta sætinu í úrslitum og hluta þannig nafnbótina; Íslandsmeistarar í tvímenningi 2006. Hermann og Þröstur náðu 59,1% skori í úrslitakeppninni en landsliðsparið Bjarni H. Einarsson og Sigurbjörn Haraldsson, sem endaði í öðru sæti, var með 55,7% skor. Ásmundur Pálsson og Guðmundur Páll Arnarson enduðu í þriðja sæti með 54,9% skor. 

Bikarkeppnin 2006

Alls tóku 34 sveitir þátt í bikarkeppninni að þessu sinni sem er fækkun um tvær sveitir frá árinu á undan. Undanúrslit og úrslit fóru fram helgina 23.-24. september. Í undanúrslitunum áttust við sveitir Þriggja frakka og Grant Thornton annars vegar og Hermanns Friðrikssonar og Orkuveitunnar hins vegar. Sveit Þriggja frakka vann sinn leik með 168 impum gegn 75 og sveit Hermanns Friðrikssonar vann sína viðureign með 131 impum gegn 17. Leikur Þriggja frakka og Hermanns Friðrikssonar var  spennandi að lokinni fyrstu lotu en þá var staðan 31-18 Hermanni í vil. Síðan skildu leiðir, sveit Þriggja frakka skoraði látlaust og sveit Hermanns gaf leikinn að lokinni þriðju lotu þegar staðan var 175-71 Þremur frökkum í vil. Spilarar í sveit Þriggja frakka voru Ísak Örn Sigurðsson, Kristján Blöndal, Ómar Olgeirsson, Stefán Jónsson, Steinar Jónsson og Valur Sigurðsson. Spilarar í sveit Hermanns Friðrikssonar voru auk hans Daníel Már Sigurðsson, Erlendur Jónsson, Hlynur Angantýsson, Jón Ingþórsson og Vilhjálmur Sigurðsson jr.

Icelandair Open – Bridgehátíð 2006

Bridgehátíð var að þessu sinni haldin dagana 16.-19. febrúar og var að venju spilað á Hótel Loftleiðum. Miðvikudaginn 16. febrúar var spilaður 16 para Stjörnutvímenningur þar sem spiluðu valin frægustu pör í sérstakri impakeppni. Jón Baldursson og Þorlákur Jónsson náðu þar efstu sætinu með 149 impa í plús, en Curtis Cheek og Andrew McIntosh náðu öðru sætinu með 119 impa í plús. Þátttaka var að venju góð, bæði í tvímenningnum og sveitakeppninni. 139 pör kepptu í tvímenningnum og í lokin stóðu Jón Baldursson og Þorlákur Jónsson uppi sem sigurvegarar í þessari keppni með góða forystu á annað sætið og 60,58% skor. Sannarlega góð frammistaða þessa pars á Bridgehátíð. Danirnir Gregers Bjarnarson og Mikael Askgaard náðu öðru sætinu með 56,23% skori og bræðurnir Birkir og Steinar Jónsson höfnuðu í þriðja sæti með 55,73% skor. 

70 sveitir kepptu í sveitakeppninni, svipaður fjöldi og árið á undan. Þar náði sveit Young Guns að landa sigrinum með 204 stigum sem er óvenjuhátt skor. Sveit Young Guns var skipuð dönunum Kasper Konow og Sejr Andreas Jensen og Íslendingunum Ísaki Erni Sigurðssyni, Ómari Olgeirssyni og Stefáni Jónssyni. Sveit Vinabæjar endaði í öðru sæti með 201 stig, Garðar og vélar í þriðja sæti með 180, Piotr Tuszynski í fjórða sæti með 179 og sveit Grant Thornton í fimmta sæti með 178.

Deildakeppnin 2005

Á síðasta ári var í annað sinn efnt til deildakeppni og var keppt í þremur deildum, 8 sveitir í fyrstu, annarri og þriðju deild. Deildakeppnin var spiluð á tveimur helgum fyrir áramót, 22.-23. október og 5.-6. nóvember. Sveit Ferðaskrifstofu Vesturlands fagnaði sigri í fyrstu deild með 253 stig í 7 leikjum. Sveit Eyktar endaði í öðru sæti aðeins tveimur stigum þar á eftir og stóð baráttan aðallega á milli þessara sveita um sigur í fyrstu deild. Sveitir Guðlaugs Sveinssonar og Landsbankans Ísafirði enduðu í tveimur neðstu sætunum í fyrstu deild og féllu þar með niður í aðra deild. Sveitir Garða og véla og Allianz enduðu efstar í annarri deild og unnu sér þátttökurétt til spilamennsku í fyrstu deild á næsta ári. Sveitir Sölufélags Garðyrkjumanna og Erlu Sigurjónsdóttur þurftu að sæta því að detta niður í þriðju deild. Í þriðju deild náðu Sveit Úlfsins og Straums tveimur efstu sætunum og spila í annarri deild að ári. Reiknaður var út butlerárangur para og þar náði Ragnar Jónsson í sveit Allianz bestum árangri, skoraði 1,24 impa í plús að meðaltali í 182 spilum. Af spilurum í fyrstu deild varð Matthías Þorvaldsson efstur með 0,97 impa í plús í 154 spilum.

Íslandsmót kvenna í tvímenningi 2005

Íslandsmót kvenna í tvímenningi var haldið helgina 19.-20. nóvember 2005. Alls tóku 14 pör þátt í keppninni að þessu sinni og er það fækkun um 7 pör frá árinu á undan. Mæðgurnar Esther Jakobsdóttir og Anna Þóra Jónsdóttir náðu að landa sigrinum með 17 stiga forystu á annað sætið sem kom í hlut Erlu Sigurjónsdóttur og Dóru Axelsdóttur. Ólöf Þorsteinsdóttir og Svala Pálsdóttir höfnuðu í þriðja sæti.

Íslandsmót kvenna í sveitakeppni 2006

Íslandsmót kvenna í sveitakeppni var haldið helgina 4.-5. mars. Átta sveitir kepptu um titilinn að þessu sinni sem er fækkun um tvær sveitir frá árinu á undan.  Það var sveit Emblu sem náði fyrsta sætinu með 121 stig. Spilarar í sveit Emblu voru Bryndís Þorsteinsdóttir, Hrafnhildur Skúladóttir, María Haraldsdóttir og Soffía Daníelsdóttir. Svei Esju kjötvinnslu hafnaði í öðru sæti með 117 stig og sveit Smárans í þriðja sæti með sama stigafjölda. Bryndís Þorsteinsdóttir og María Haraldsdóttir náðu að enda efstar í butler-útreikningi mótsins með + 1.14 impa að meðaltali í 112 spilum.

Íslandsmót í einmenningi 2005

Þátttakendur í Íslandsmótinu í einmenningi, sem haldið var helgina 14.-15. október 2005, voru 48. Það er fækkun um 18 spilara frá árinu á undan og 38 ef horft er til þátttökunnar tveimur árum fyrr. Spilaðar voru 3 lotur í styrkleikaröðuðum riðlum og eftir jafna og spennandi keppni náði Kristinn Þórisson að landa titlinum. Guðmundur Skúlason náði öðru sætinu og Haraldur Ingason þriðja sætinu.

Íslandsmót yngri spilara í sveitakeppni 2006

Helgina 1.-2. apríl. mars fór fram Íslandsmót yngri spilara í sveitakeppni og kepptu þar átta sveitir í raðkeppni. Í lokin stóð sveit Augasteina uppi sem sigurvegari. Í sveit Augasteina voru Grímur Kristinsson, Guðjón Hauksson, Inda Hrönn Björnsdóttir og Jóhann Sigurðarson. Sveit Lærlinga hafnaði í öðru sæti, aðeins stigi á eftir en spilarar þar voru Elva Díana Davíðsdóttir, Hrefna Jónsdóttir, Ari Már Arason og Óttar Ingi Oddson. Þátttakan er fjölgun um helming frá fyrra ári en þess má geta að boðið var upp á þessa keppni keppendum að kostnaðarlausu.

Íslandsmót yngri spilara í tvímenningi 2005

Íslandsmót yngri spilara í tvímenningi fór fram helgina 29.-30. október 2005. Undanfarin ár hefur þátttakan í þessu móti verið frekar döpur og svo var einnig nú. Aðeins sex pör tóku þátt að þessu sinni og gripið var til þess ráðs, eins og undanfarin ár, að yngri spilararnir tóku þátt í keppni (h)eldri spilara. Leikar fóru þannig að Inda Hrönn Björnsdóttir og Ari Már Arason enduðu í efsta sæti, Óttar Ingi Oddsson og Sigurður Björgvinsson í öðru sæti og Örvar Snær Óskarsson og Gunnar Björn Helgason í þriðja sæti. 

Íslandsmót (h)eldri spilara í tvímenningi 2005

Íslandsmót (h)eldri spilara í tvímenningi fór fram helgina 29.-30. október 2005, samhliða Íslandsmóti yngri spilara. Þar spiluð 14 pör (h)eldri spilara og leikar fóru þannig að Sigtryggur Sigurðsson og Hrólfur Hjaltason enduðu í fyrsta sæti með nokkrum yfirburðum. Gylfi Baldursson og Steinberg Ríkharðsson náðu öðru sætinu en Guðmundur Baldursson og Jóhann Stefánsson enduðu í þriðja sæti.

Íslandsmótið í parasveitakeppni 2005

Mótið fór fram helgina 26.-27. nóvember 2005. Þátttakan var 14 sveitir en þetta hefur alltaf verið vinsælt mót. Í lokin stóð sveit B.Th ehf. uppi sem sigurvegari sex stigum á undan sveitunum sem höfnuðu í öðru og þriðja sæti. Spilarar í sveit B.Th. ehf. voru Bryndís Þorsteinsdóttir, Heiðar Sigurjónsson, Karl G. Karlsson, Svala Pálsdóttir og Arnór Ragnarsson. Bryndís, Heiðar, Karl og Svala vörðu þar með titilinn frá síðasta ári og Arnór bættist í hópinn. Sveitir Erlu og Gylfaginningar höfnuðu í öðru og þriðja sæti. Rosemary Shaw og Frímann Stefánsson náði besta bötler-árangrinum með 1,27 impa í plús í 104 spilum.

Íslandsmótið í paratvímenningi 2006

30 pör tóku þátt í þessari keppni sem hefur verið vinsæl undanfarin ár. Það er fjölgun um tvö pör frá því á árinu á undan. Mikil keppni var um efsta sætið en í lokin tryggðu Hjördís Sigurjónsdóttir og Kristján Blöndal sér sigurinn með 58,7% skori. Annað sætið sem kom í hlut Ljósbrár Baldursdóttur og Sverris Ármannssonar sem náðu 57,5% skori. Þriðja sætinu náðu Dröfn Guðmundsdóttir og Ásgeir Ásbjörnsson.

Kjördæmamótið 2006

Að þessu sinni var kjördæmamótið í umsjón Bridgesambands N-Eystra og var spilað í Brekkuskóla á Akureyri. Að þessu sinni bættust við tvö lið og keppnin því milli 10 liða og 40 sveita. Færeyingar kepptu sem níunda kjördæmið og myndað var sérstakt lið BSÍ, sem skipað var landsliðum í opnum flokki, kvennaflokki og unglingaflokki og fjórðu sveitinni sem skipuð var blöndu af pörum frá Akureyri og Reykjavík. Reykjavík tók afgerandi forystu í upphafi og hélt henni til loka. Þegar upp var staðið endaði sveit Reykjavíkur með 636 stig í fyrsta sæti sem samsvarar tæplega 71 stigum að meðaltali í hverjum leik. Það skor táknar tæplega 17,75 stiga skori í  hverjum leik á sveit. Sveit N-Eystra endaði í öðru sæti með 611 stig en sveit Suðurlands í þriðja með 564 stig. Guðjón Sigurjónsson og Ísak Örn Sigurðsson náðu bestum árangri í bötler-útreikningi mótsins, skorðu 1,51 impa að meðaltali í plús í 96 spilum.

Alþjóðleg mót

48. Evrópumótið í Varsjá í Póllandi 12.-26. ágúst 2006

Ísland sendi lið til keppni í opnum flokki og kvennaflokki á Evrópumótið í Póllandi sem fram fór dagana 12.-26. ágúst árið 2006. Björn Eysteinsson var fyrirliði í opnum flokki og spilarar í sveitinni voru Bjarni H. Einarsson, Magnús Magnússon, Matthías G. Þorvaldsson, Jón Baldursson, Sigurbjörn Haraldsson og Þorlákur Jónsson. Íslenska landsliðinu gekk ágætlega, var lengi vel í baráttu um 6 efstu sætin sem gáfu rétt til þess að komast á HM í Shanghaí í Kína á næsta ári. Sveitin gaf þó eftir á lokasprettinum og varð að sætta sig við sjöunda sætið af 33 þjóðum sem verður að teljast góður árangur. Sveitin endaði með 572 stig í 33 leikjum sem eru rúmlega 17,3 stig að meðaltali í leik. Ekki er útséð með hvort Íslenska liðið í opnum flokki þurfi að sitja heima á HM, því Ísland á fyrstu varasveit jarðarkringlunnar og ef einhver þjóð dettur út, er Ísland næst á listanum. Það kom fáum á óvart að Ítalska landsliðið skyldi vinna næsta öruggan sigur með 67 stiga forystu á annað sætið sem kom í hlut Íra. Íslenska liðið í kvennaflokki var skipað þeim Arngunni Jónsdóttur, Guðrúnu Jóhannesdóttur, Hrafnhildi Skúladóttur, Rögnu Briem, Soffíu Daníelsdóttur og Þórönnu Pálsdóttur. Fyrirliði Kristján Blöndal. Liðinu gekk ekki vel og endaði í neðsta sætinu af 22 þjóðum. Lið Frakklands varð Evrópumeistari í kvennaflokki.

HM í Verona á Ítalíu 9.-24. júní 2006

Ísland sendi lið til keppnis í opnum flokki á HM í Verona sem haldið var dagana 9.-24. júní. Spilarar í landsliði Íslands voru Matthías G. Þorvaldsson, Magnús E. Magnússon, Sigurbjörn Haraldsson og Bjarni H. Einarsson. Liðinu gekk ágætlega í Rosenblum sveitakeppni sem þar var háð, komst auðveldlega áfram úr sínum riðli, vann sigur í 64 sveita úrslitum en tapaði naumlega í 32 liða úrslitum gegn sveit Chagas frá Brasilíu 120-133 í 64 spila leik. Bæði pörin tóku síðan þátt í tvímenningskeppni og þar náðu Matthías og Magnús góðum árangri, enduðu í 19. sæti í 72 para úrslitakeppni.

HM yngri spilara í Piestany í Slóvakíu 30.06. - 02.07. 2006

Ísland sendi sex pör til leiks á HM yngri spilara sem haldið var að þessu sinni í Piestany í Slóvakíu dagana 30. júní – 2. júlí. 

Pörin voru Ari Már Arason-Óttar Ingi Hauksson, Inda Hrönn Björnsdóttir-Grímur Kristinsson, Guðjón Hauksson-Jóhann Sigurðarson, Elva Díana Davíðsdóttir-Hrefna Jónsdóttir og Ólafur Hannesson-Ellert Smári Kristbergsson sem kepptu í yngri flokki og Adam Finnsson-Gabríel Gíslason sem kepptu í skólaflokki. Ari Már og Óttar Ingi náðu bestum árangri paranna, enduðu í 68. sæti af 142 með 50,99% skor. Að loknu mótinu fóru flest pörin í sumarbúðir í tengslum við mótið sem haldnar voru 3.-10. júlí. Fararstjóri var Sveinn Rúnar Eiríksson.

Bikarkeppni NM í Rottneros í Svíþjóð 19.-21. maí 2006

Ísland tók þátt í Bikarkeppni sveita í Rottneros í Svíþjóð sem haldið var í ellefta skiptið dagana 19.-21. maí. Sveit Eyktar, bikarmeistari 2005, var fulltrúi Íslands og spilarar Aðalsteinn Jörgensen, Jón Baldursson, Sverrir Ármannsson og Þorlákur Jónsson. Sveitin hafnaði í 5. sæti, en Finnar urðu Rottneros meistarar að þessu sinni.

Champions Cup í Róm á Ítalíu 12. – 15. október 2006

Ísland sendi lið í Champions Cup í Róm á Ítalíu sem haldið var dagana 12.-15. október. Þar kepptu landsmeistarar 10 efstu þjóðanna frá EM í Póllandi. Fulltrúar Íslands voru Aðalsteinn Jörgensen, Jón Baldursson, Ragnar Hermannsson, Sverrir Ármannsson og Þorlákur Jónsson fyrir sveit Eyktar. Liðið stóð sig prýðilega, tapaði naumlega gegn Þjóðverjum af sæti í undanúrslitum og spilaði til úrslita um fimmta sætið við sveit frá Póllandi og vann sigur í þeirri viðureign með 96 impum gegn 78. Þess má geta að sveit Þjóðverja vann sigur á þessu móti í leik gegn sveit frá Hollandi.

